
Iñaki Barcena

EHUKO IRAKASLEA ETA EKOLOGISTAK MARTXAN-EKO KIDEA

Zorionak hauteskun-
deetan zinegotzi
atera direnei . Eta
zorionak, ez igan-
dean zinegotzi izateko lain boto eskuratzea-

gatik, hainbat hilabete lehenago zerrendetan agertzeko
erakutsi zuten ausardiagatik baino. Ausardia, konpromi-
soa, eskuzabaltasuna edota animo handia behar baita
gure herririk gehienetan hutsaren truke zinegotzitan ari-
tzeko.

Zinegotzi-lana da, behar bada, kargu politikoetarik
zailena, eskergena eta gozakaitzena. Politikoa izatea ez
da segurutik egungo gazteek gehien amesten duten lan-
postua baina, txarrenean ere, politikagintzan, beste edo-

zein esparrutan bezala, mailak
daude eta arratsaldeko zazpiak
arte tailerrean, dendan edo bule-
goan jardun ostean udaletxera

joan beharra ez da, ez, aukerarik erosoena.
Zinegotzi-postua da batere zalantzarik gabe hiritar-

eskolarik onena. Hiritar guztiek izan beharko lukete,
gutxienik lau urtez, euren udaleko zinegotzi. Adminis-
trazio Publikoa zebra-pasagunea bezalaxe da. Beti auto-
an dabilenak ahaztu egin dezake oinezkoaren ikuspegia,
baina sekula autorik hartu ez duenak ez du zebra-pasa-
gunearen funtzio bikoitza ezagutuko.

Hitz egiteko ezagutu egin behar da. Eta ikuspegi biak
ezagutzea komeni, gainera. n

T X A N D A N
Amatiño

Zebra-pasagunea

O2 gutxiago. Hori da kontua, gakoa eta
helburua. Dena den, klima aldaketaren
kezka nazioarteko afera bihurtu denetik
ez da lortu isurketen arazoari konponbi-
dea ematea. Ez da kasualitatea, hain

zuzen ere, Kiotoko protokoloaren erreferen-
tzia urtea 1990 izatea. Alemania bateratuak eta
Sobietar Batasunaren bukaerak zerikusi handia
dute erabaki politikoekin. �Aire bero� piloa
egokitu zitzaien bi potentzia hauei negoziazio
mahaian jartzeko orduan.

Herrialde industrializatuek eran-
tzukizuna eta politika eraginkorrak
abian jartzeko ardura dugu. Hori zen
Rio de Janeiroko gailurrean (1992)
adostu zena, baina Amerikako Esta-
tu Batuen jarrera harroputzagatik,
akordio horren aurka izaki, dirudie-
nez, gainerako 34 herrialde industria-
lek ez dugu erantzukizun sendorik
hartu. Are txarrago, ahots ugarien
irizpidea dugu. Izan ere, klima alda-
ketari erreparatzen diogun bitartean
negozio ederra egiten saiatzen ari
gara. Batzuk zentral nuklearrekin eta
besteok isurketa baimenen trukake-
tan eta salmentan.

Espainiako gobernuek ez dute
oso serio hartu asuntoa, egia da.
Espainiako Estatuak Europako azken postua du
CO2ko murrizketen lasterketan, baina Frantzia-
ko Estatuak ere, 52 zentral nuklearrekin, ez du

zenbaki askoz hobeagorik ematen. Beraz,
engainagarria da oso James Lovelock-en irten-
bide erradioaktiboa.

Mendebaldean herrialde industrializatuen
emisioak jaitsi beharra dugu pertsona bakoitze-
ko, ez du inongo zentzurik Txina edo Indiari
kulpa botatzea. Asko dira eta gure moduan bizi
nahi dute. Asiako herrialde nagusia gure fabrika
bihurtu berri dugu, gauza oro ekartzen dugu
handik: arropak, ordenagailuak zein jostailuak,
esparragoak nahiz CDak. Eta gero esaten diegu

CO2 gutxiago isuri behar dutela!
Aldaketak alor energetikoan,

garraioan eta industrian eman behar
dira. Duela 20 urte esaten genuen
bezala, arma nuklearren desagerpe-
nean herrialde eta gizarte bakoitzak
hasi behar du bidea, nork bere gober-
nuari politika berriak eskatuz. Ez du
zentzurik estatubatuarren konber-
tsioa ikusi arte ezer ez egitea.

Mugikortasun gutxiago eta
hobeagoa. Energia kontsumo
gutxiago eta hobeto ekoiztua. Bideak
hain nabarmenak izanda, politikari
eta teknikari askok honela esaten
digute: �Horrek ez du balio, horrek
ekonomiaren hazkundea kolokan
ipiniko du�. Jendeak, berriz, gero eta

gehiago eskatzen du: bizitza kalitatea ala bizitza
maila, ordea? Ekonomiaren hazkundea dugu
arazo nagusia, ez klima aldaketa. n

«
Txina gure fabrika bihurtu dugu: 

arropak, ordenagailuak zein

jostailuak, esparragoak nahiz CDak 

ekartzen ditugu handik. Eta gero 

esaten diegu CO2 gutxiago isuri 

behar dutela!

»


